
 
 
 
 
ᐅᖃᐅᓯᒃᓴᑦ 
ᑲᓇᑕᐅᑉ ᐊᖓᔪᖅᑳᕐᔪᐊᖓ ᔭᔅᑎᓐ ᑐᕉᑑ ᓄᖅᑲᕐᓂᖓ 
ᔭᓄᐊᕆ 7, 2025 
ᓄᓇᕗᓕᒫᒧᑦ  

ᓯᕗᓕᖅᑎ ᐲᔾᔭᐃ ᐊᕿᐊᕈᖅ ᐅᓪᓗᒥ ᓴᖅᑭᑦᑎᖅᑲᐅᕗᖅ ᐅᑯᓂᖓ ᐅᖃᐅᓯᒃᓴᓂᑦ ᐱᔾᔪᑎᒋᓪᓗᒍ 
ᑲᓇᑕᐅᑉ ᐊᖓᔪᖅᑳᕐᔪᐊᖓ ᔭᔅᑎᓐ ᑐᕉᑑ ᓄᖅᑲᕈᒪᓂᖓ: 

"ᖁᔭᓐᓇᒦᕈᒪᕙᕋ ᑲᓇᑕᐅᑉ ᐊᖓᔪᖅᑳᕐᔪᐊᖓ ᔭᔅᑎᓐ ᑐᕉᑑ ᐃᑲᔪᓚᐅᕐᓂᖓᓄᑦ ᓄᓇᕗᒻᒧᑦ 
ᑲᓇᑕᓕᒫᒧᓪᓗ. 

ᑲᓇᑕᒥ ᐊᖓᔪᖅᑳᕐᔪᐊᖅ ᑐᕉᑑ ᐃᓕᓴᕆᔭᐅᖏᓐᓇᕐᓂᐊᖅᑐᖅ ᓯᕗᓕᖅᑎᐅᓂᖓᓂᒃ 
ᐊᑎᓕᐅᓚᐅᖅᑐᖅ ᓄᓇᕗᒻᒥ ᓄᓇᒥᒃ ᐊᒻᒪ ᓄᓇᒥᙶᖅᑐᓂᒃ ᓇᖕᒥᓂᖅᓱᕐᓂᕐᒧᑦ 
ᐊᖏᖃᑎᒌᒍᑎᒥᒃ, ᓅᑦᑎᓗᓂ 2 ᒥᓕᐊᓐ ᑭᑉᐹᕆᒃᑐᑦ ᑭᓚᒦᑕ ᐅᖓᑖᓂ ᓄᓇᒥᒃ ᐃᒪᕐᒥᓪᓗ 
ᓄᓇᕗᒥᐅᓄᑦ, ᓇᓗᓇᐃᖅᓯᓪᓗᓂ ᐃᓱᒪᓕᐊᕆᔭᐅᔪᑦ ᓄᓇᒥᙶᖅᑐᓂᒃ ᐊᒻᒪ ᐃᒪᑦᑎᐊᕙᖕᓂᒃ 
ᐊᖏᕐᕋᑦᑎᓐᓂ ᐋᖅᑭᒃᑕᐅᔪᓐᓇᕐᓗᑎᒃ. 

ᓯᕗᓕᖅᑎᐅᓪᓗᖓ ᓄᓇᕗᒻᒧᑦ, ᐅᐱᒍᓱᑦᑎᐊᖅᐳᖓ ᐱᓕᕆᖃᑎᖃᕈᓐᓇᕋᒪ ᑲᓇᑕᐅᑉ 
ᐊᖓᔪᖅᑳᕐᔪᐊᖓᓂ ᑐᕉᑑᒥ ᐊᒻᒪ ᒐᕙᒪᒃᑯᓐᓂ ᖃᔅᓯᑲᓪᓚᖕᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ, $10-
ᑐᓕᖅᖢᓂ ᐅᓪᓗᕐᒥᒃ ᐸᐃᕆᕝᕕᖕᓂ ᐅᑭᐅᖅᑕᖅᑐᒥ ᓇᖕᒥᓂᕆᔭᐅᓂᖓᓄᑦ ᐊᒻᒪ 
ᓴᐳᔾᔭᐅᓯᒪᓂᖓᓄᑦ. 

ᑲᓇᑕᒥ ᐊᖓᔪᖅᑳᕐᔪᐊᖅ ᑐᕉᑑ ᑕᑯᑎᑦᑎᓚᐅᖅᐳᖅ ᐅᑭᐅᖅᑕᖅᑐᒥ ᐊᖏᖅᓯᒪᕐᔪᐊᕐᓂᖓᓂᒃ; 
ᐳᓛᕆᐊᖅᖢᓂ ᓄᓇᕗᒻᒥ ᓄᓇᓕᐸᐅᔭᖓᓄᑦ ᐅᖓᓯᒃᑐᓄᓪᓗ ᓄᓇᓕᖕᓄᑦ ᖃᔅᓰᑲᓪᓚᒃᖢᓂ, 
ᐃᓛᓐᓂᒃᑯᑦ ᕿᑐᕐᖓᖏᑦ ᐱᖃᑎᒋᓪᓗᓂᒋᑦ.  

ᑕᐃᒪᙵᑦ ᓂᕈᐊᖅᑕᐅᓚᐅᖅᑎᓪᓗᒍ 2015−ᒥ, ᑲᓇᑕᒥ ᐊᖓᔪᖅᑳᕐᔪᐊᖅ ᑐᕉᑑ ᓯᕗᓪᓕᐅᔾᔨᓯᒪᕗᖅ 
ᐃᓄᐃᑦ ᐱᔭᕆᐊᓕᖏᓐᓂᒃ ᓄᓇᕘᒥ, ᐊᒃᓱᕉᑎᖃᓪᓚᕆᒃᖢᓂ ᐋᖅᑭᒋᐊᕈᑎᓂᒃ. 
ᖁᔭᓕᓗᐊᙳᐊᖅᐳᖓ ᐃᑲᔪᖅᑐᐃᑦᑎᐊᓚᐅᕐᓂᖓᓄᑦ ᐃᓕᓴᖅᓯᓪᓗᓂ ᐱᒻᒪᕆᐊᓗᖕᒥᒃ 
ᐱᓕᕆᕙᖕᓂᖓᓂᒃ ᕿᑭᖅᑕᓂ ᓱᓕᔪᓂᒃ ᑭᒡᓕᓯᓂᐊᖅᑏᑦ ᒪᒥᐊᕝᕕᐅᔪᓐᓇᓚᐅᕐᓂᖏᓐᓄᓪᓗ 
ᑭᒡᒐᖅᑐᖅᖢᒋᑦ ᑲᓇᑕᒥᐅᑦ ᐊᑭᕋᖅᑐᖅᑕᐅᓚᐅᖅᑐᓄᑦ ᐃᓄᖕᓄᑦ. 



 

ᐅᖃᐅᓯᒃᓴᑦ ᐊᑐᐃᓐᓇᐅᔪᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Statements are available in Inuktitut, English, Inuinnaqtun and French on www.gov.nu.ca. 
Uqautit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔨᒃᑯᑦ 

ᑲᓇᑕᐅᑉ ᐊᖓᔪᖅᑳᕐᔪᐊᖓ ᑐᕉᑑ ᓯᕗᓕᖅᑎᐅᑎᓪᓗᒍ, ᓄᓇᕗᑦ ᐊᖏᕐᕋᕆᔭᐅᓕᓚᐅᖅᓯᒪᕗᖅ 
ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᑕᕆᐅᕐᒥᐅᑕᓂᒃ ᐊᑐᓗᐊᖅᑕᐃᓕᒪᕝᕕᐅᔪᒥᑦ ᐊᒻᒪ ᑐᕙᐃᔪᐃᑦᑐᖅ 
ᐃᒪᕐᒥᐅᑕᓂᑦ ᓴᐳᔾᔭᐅᓯᒪᔪᒥᑦ, ᑲᑐᔾᔨᓪᓗᑎᒃ ᓴᐳᔾᔨᓯᒪᓪᓗᑎᒃ 425,000 ᑭᑉᐹᕆᒃᑐᑦ ᑭᓚᒦᑕ 
ᐅᖓᑖᓂ ᑕᕆᐅᕐᒥᑦ ᐊᒻᒪ ᓯᒡᔭᖅᐸᓯᖕᒥᑦ ᓄᓇᕗᒻᒥ.  

ᐃᓛᓐᓂᒃᑯᑦ ᐊᔾᔨᒌᖃᑦᑕᓚᐅᙱᒃᑲᓗᐊᖅᖢᑕ ᖃᓄᖅ ᑲᒪᒋᔪᓐᓇᕐᒪᖔᑦᑎᒍᑦ ᐱᔾᔪᑕᐅᓪᓗᐊᑕᖅᑐᑦ, 
ᐅᓄᖅᑐᓂᒃ ᐊᔾᔨᒌᓂᒃ ᓯᕗᓪᓕᐅᔾᔭᐅᔭᕆᐊᓕᖕᓂᒃ ᑲᑐᔾᔨᖃᑎᒌᓚᐅᖅᑐᒍᑦ, ᓲᕐᓗ ᐃᒡᓗᑭᒃᓴᕐᓂᖅ 
ᑲᒪᒋᓪᓗᒍ. 

ᑲᓇᑕᐅᑉ ᐊᖓᔪᖅᑳᕐᔪᐊᖓ ᑐᕉᑑ ᑲᔪᓯᑦᑎᐊᖁᕙᕋ ᓯᕗᓂᒃᓴᒥ ᐊᒻᒪ ᐱᓕᕆᖃᑎᒋᔪᒪᑦᑎᐊᖅᐸᕋ 
ᑭᖑᕝᕕᖅᑎᒋᓂᐊᖅᑕᖓ ᓄᓇᕗᒻᒥ ᓯᕗᓪᓕᐅᑎᔪᒪᔭᖏᓐᓂᒃ. ᓄᓇᕗᒻᒥᐅᑦ ᑭᒡᒐᖅᑐᖅᖢᒋᑦ, 
ᖁᔭᓕᕐᔪᐊᖅᐳᖓ ᑲᓇᑕᐅᑉ ᐊᖓᔪᖅᑳᕐᔪᐊᖓᓄᑦ ᑐᕉᑑᒧᑦ ᐊᕐᕌᒍᓄᑦ ᓯᕗᓕᖅᑎᐅᓂᖓᓄᑦ, 
ᐱᔨᑦᑎᕋᖅᓯᒪᓂᖓᓄᑦ, ᐊᒻᒪ ᑐᓂᓯᓚᐅᕐᓂᖓᓄᑦ ᐊᒻᒪ ᐊᖏᖅᓯᒪᓂᖓᓄᑦ ᐅᑭᐅᖅᑕᖅᑐᒧᑦ." 

### 

ᑐᓴᒐᒃᓴᓕᕆᔨᓄᑦ ᖃᐅᔨᒋᐊᕐᕕᒃᓴᖅ: 

ᓰᒪ ᓴHᐋᕐ ᔨᕆHᐃ 
ᐊᖓᔪᖅᑳᖅ ᖃᓄᖅᑑᕈᑎᓄᑦ ᐊᐅᓚᔾᔪᑎᓄᑦ 
ᑎᑎᕋᕐᕕᐊᓂᑦ ᓯᕗᓕᖅᑎ ᐲᔾᔭᐃ ᐊᕿᐊᕈᖅ 
(867) 975-5059 
szerehi6@gov.nu.ca 

